Lucia Dominguez Pereira

Premiada no XXIX Certame de contos e relatos curtos Trapero Pardo

1. Como chegaches a interesarte pola escrita de relatos breves? Foi este certame o que che
le-vou a escribir, ou mais ben foi ao revés (xa tifias esa inquedanza e logo descubriches este
certame)?

2. Sintes este premio como unha recompensa merecida ao esforzo notable que realizaches
especificamente para gafalo ou considéralo mais ben unha consecuencia, quizais inesperada,
de faceralgo que che gusta?

Mais ben foi ao revés. Polo de agora non escribo textos de grande extension, sendn que me gusta mais
condensar as mifias historias entre seis e dez follas. Tefio esa afeccion desde pequena, e cando fai tres
anos un profesor de galego me deu as bases deste certame non dubidei en presentarme. Sentinme
satisfeita cando o meu profesor de galego deste ano mo dixo, e por unha parte tomeimo como unha
recompensa porque tiven que dedicarlle tempo & historia. Pasei algins dias buscando informacion na
rede sobre unha vila que quedara arrasada pola auga dun encoro e que me pareceu moi peculiar
(decidin ambientar o relato ali). Ainda asi, tamén penso que a medida que escribia vifianme moitas
ideas & cabeza e por iso paseino moi ben escribindo. A fin ao cabo, como o tema € libre, ninguén

impdn restricions sobre o que os participantes do certame podemos facer no papel.

3. A que idade comezaches a interesarte pola escrita e a que persoas destacarias como
apoios ou guias importantes para chegar ao punto no que agora estas?

Como dixen antes, a escrita interesoume desde pequena. Cando tifia oito ou nove anos presenteime
algin ano aos concursos de poesia da Biblioteca Municipal de Lugo porque tamén me gustaba facer
poemas, e unha vez participei nun certame a nivel galego que tamén era de contos (non acadei ningin
premio). Supofio que iso, sumado ao incentivo dos meus pais e profesores (que sempre que me din
que me presente a todo canto poida, e por iso lles estou agradecida) animoume a escribir ata agora.
Creo que non me atopo en ningun punto da mifia traxectoria, simplemente fago o que me gusta todo

o mellor que podo. Quizais nun futuro, e iso espero, si poda converter a mifia afeccion en algo maior.

4. Hai algunha escritora ou escritor famoso que sexa unha inspiracion para ti?

Por suposto, e poderia nomear a moitos. Por exemplo, encantame Jordi Sierra i Fabra non so pola
amplitude e variedade da sua obra, senon pola sua capacidade narrativa para calquera contexto (ten
libros de tematica moi variada). Tamén os autores galegos (Ledicia Costas, por como combina o
humor e o traxico; Lois Pérez; Domingo Villar,...) ou clésicos variados (lin Agnes Grey de Anne



Bronte e encantoume polo seu realismo; estou comezando con Saramago, portugués que obtivo o
Premio Nobel de Literatura e que ten un estilo formal e informal ao mesmo tempo,...).

Se tivese que facer unha recomendacion para ler nestas proximas vacacions, escolleria O lapis do
carpinteiro, de Manuel Rivas (autor corufes). Lino en veran; contanos a historia dunha relacion entre
un republicano e unha moza que transcorre ao longo da Guerra Civil e que ten como fio condutor un
lapis de carpinteiro que un camareiro garda anos despois dos sucesos transcorridos. Esta
fantasticamente contada, é un estilo sinxelo que di moito en poucas palabras. Encantoume, e penso

que ¢ axeitado para calquera curso de Bacharelato, cuarto ou incluso terceiro de secundaria.

5. Como dirias que se relaciona a escrita coa lectura? Cres que é posible contar un bo relato
sen ter escoitado ou lido moitos outros antes?

Aescrita é a manifestacion nun papel de como nos expresamos.

Para levala a cabo é imprescindible, baixo 0 meu punto de vista, ler antes. Sen unha base de
vocabulario, expresions ou recursos narrativos, a mensaxe que gueremos transmitir perde moito
contido. De feito, desde que somos pequenos a lectura precede & escrita ou ben son completamente
simultaneas. Desde a mifia perspectiva, non se pode contar un bo relato sen ter aprendido mediante a

lectura como o contan outras persoas.



